
				এই পাতাটির মুদ্রণ সংশোধন করা প্রয়োজন। 
262
বাংলাদেশের স্বাধীনতা যুদ্ধ দলিল : চতুর্থ খন্ড
বাংলাদেশ লীগ অব আমেরিকাঃ
সংগঠন ও সংগ্রামের ইতিহাস
আমাদের কেন্দ্রীয় সংস্থা গড়ে ওঠার পিছনে রয়েছে বহুদিনের অক্লান্ত পরিশ্রম ও চেষ্টা। ১৯৪৭ সালে প্রবাসী সিলেট ব্যবসায়ীরা নিউইয়র্কে পাকিস্তান লীগ অব আমেরিকা নামে বাঙ্গালীদের একটি সাংস্কৃতিক ংগঠন গড়ে তোলেন। পরে এর নামকরণ হয় ইষ্ট পাকিস্তান লীগ অব আমেরিকা। সদস্যসংখ্যা বাড়ার সাথে সাথে এই সংস্থার মাধ্যমে বাংলাদেশের জন্য অনেক উল্লেখ্যযোগ্য কাজ করা হয়। গত প্রলয়ঙ্কার ঝড়ের পর এ সংস্থার সদস্যবর্গ পাক সরকারের উদাসীনতার বিরুদ্ধে বিক্ষোভ, বাংলাদেশে রিলিফের জন্য চাঁদা সংগ্রহ ও বাংলা ছবি দেখানোম জাতিসংঘের সম্মুখে বাংলাদেশকে আলাদা করার দাবি, একুশে ফেব্রুয়ারী উদযাপন, এছাড়া আরও বহুমুখী প্রচারকার্যে প্রশংসনীয় উদ্যোগ গ্রহণ করেন। সম্প্রতি কেন্দ্রীয় সংস্থার নাম বদলিয়ে বাংলাদেশ লীগ অব আমেরিকা করা হয়েছে বাংলাদেশ সরকারের সাথে এর সরাসরি যোগাযোগও স্থাপিত হয়েছে।
শীঘ্রই কেন্দ্রীয় সংস্থার কর্মকর্তা নির্বাচিত হবে। এ ব্যাপারে সকল সদস্য সংস্থা ও মেম্বারদেরকে পূর্বভাবে কেন্দ্রের সাথে যোগাযোগ করতে বলা হয়েছে। কেন্দ্রের সাধারণ সম্পাদক ফয়জুর রহমান বাংলাদেশ লীগকে আরও জোরদার করে গড়ে তোলার জন্য মার্কিন ও কেনাডাবাসী সকল বাঙ্গালীর সাহায্য ও সহযোগিতা কামনা করেছেন।
কেন্দ্রীয় সংস্থার ঠিকানাঃ
২৬৬৭ ব্রডওয়ে, নিউইয়র্ক, নিউইয়র্ক Σοο S& ফোনঃ (২১২) ৮৬৬-৭৪৭৪
যোগাযোগর আবেদন
নিউইয়র্ক মূল কেন্দ্রকে সব রকমের সাহায্য ও সরাসরি যোগাযোগের জন্য সমস্ত আমেরিকা ও কেনাডাকে কতগুলি উপকেন্দ্রে ভাগ করা হয়েছে। আমেরিকার দক্ষিণ অঞ্চলের ৯টি ষ্টেটের ভার আমরা কলেজষ্টেশান, টেক্সাস-এ গ্রহণ করি। আমাদের এই আঞ্চলিক কেন্দ্রের নাম হবে- উপকেন্দ্রঃ দক্ষিণাঞ্চল। ওয সমস্ত স্টেটে আমরা সদস্য শাখাগুলির সাথে একসঙ্গে কাজ করতে চাই সেগুলো হলঃ টেক্সাস, নিউমেক্সিকো, লুজিয়ানা, ওকলাহোমা, আলাবামা আরকানসা, মিসিসিপি, ফ্লোরিডা ও জর্জিয়া। এ সমস্ত ষ্টেটে বাঙ্গালী ছাত্র ও চাকরীজীবি যারা আছেন তারা সবাই শীঘ্রই আমাদের সাথে যোগাযোগ করুন। আপনার এলাকায় আপনি এক হলেও দেশের এই দুদিনে আপনার সাহায্য আমাদের একান্ত প্রয়োজন।
আপনাদের নিজ নিজ এলাকায় বাংলাদেশ লীগ অব আমেরিকার শাখা গঠন করুন এবং শীঘ্রই আমাদের উপকেন্দ্রে আপনাদের সংগ্রামী পরিষদ ও সদস্যদের ঠিকানা ও আপনাদের কার্যকলাপের বিবরণ পাঠান। আপনাদের খবর ‘বাংলাদেশ পত্রে ছাপা হবে।
আমরা যদি কোনভাবে আপনাদের সাহায্য করতে পারি, তবে জানাতে দ্বিধা করবেন না। আমরা আরও ফলপ্রসূভাবে কাজ করতে চাই। প্রচার কার্যে এবং নিউইয়র্কের সাথে প্রয়োজনীয় যোগাযোগে আমরা আপনাদেরকে সাহায্য করব। তবে চাঁদা পাঠানো ও যে কোন জরুরী কাজের জন্য আপনারা মূলকেন্দ্রের সাথে সরাসরি যোগাযোগ করতে পারেন।
একটি প্রস্তাব আমাদের এই আঞ্চলিক কেন্দ্রে আরও সুষ্ঠুভাবে কার্য সমাধার জন্য সকল সদস্য শাখাকে নিয়ে শীঘ্রই একটা আনুষ্ঠানিক আঞ্চলিক সংস্থা গঠনের প্রস্তাব এসেছে। এর মাধ্যমে আমাদের বর্তমান কর্মপ্রচেষ্টা আরও জোরদার

